
Minuti tal-laqgħa numru tletin (30) tal-Kunsill Lokali tar-Rabat, (KLR) li nżammet nhar l-
Erbgħa, 12 ta’ Awwissu, 2026 fil-5.30pm fl-Uffiċċju Amministrattiv, 8, Triq l-Isptar, ir-
Rabat. 

 

Preżenti: Is-Sur Sandro Craus   Sindku 
Is-Sur Matthew Chetcuti  Viċi Sindku 
Is-Sur Terrence Sant   Kunsillier 
Is-Sa Graziella Brincat  Kunsillier 
Is-Sa Charmaine Balzan  Kunsillier 
Is-Sur Norbert Grech   Kunsillier 
Is-Sur Paul Grech   Kunsillier 
Is-Sur Anthony Bonello  Segretarju Eżekuttiv (SE) 

 

 

30.01 Qari tal-ittri ta’ Apoloġija 
Il-laqgħa kienet preseduta mis-Sindku, is-Sur Sandro Craus. 
Intlaqgħet xorta l-ittra ta’ apoloġija tas-Sur Rudolph li kien assenti mil-
laqgħa fuq raġunijiet personali. 
 
Is-Sindku, is-Sur Sandro Craus flimkien mal-kunsillieri offrew it-talba 
tal-bidu tal-laqgħa għas-Sur Nazju Cassar li ma setgħax jattendi għax 
kien qiegħed rikoverat  l-Isptar. 
 

Presedenza u 
ittra ta’ 
apoloġija 

30.02 Approvazzjoni tal-Minuti numru disgħa u għoxrin (29)  
Il-minuti tas-seduta numru disgħa u għoxrin kienu approvati 
unanimament wara li kienu mressqa mis-Sindku, is-Sur Sandro Craus 
u kienu ssekondati mis-Sa Graziella Brincat.  
 

Minuti 29 

30.03.01 Skeda tal-Pagamenti numru 384 
L-iskeda tal-pagamenti numru 384 kienet approvata unanimament mil-
kunsillieri li ffirmaw bħala proponenti u sekondanti fuq l-istess skeda. 
 

Skeda tal-
Pagamenti 
384 

30.03.02 Is-Sur Paul Grech ippropona sabiex is-Sur Paul Tanti u s-Sur Chris 
Camilleri jitħallsu qabel il-laqgħa li jmiss dwar xogħlijiet ta’ tindif li sar 
permezz ta’ qtugħ ta’ ħaxix selvaġġ fl-Imtaħleb, il-Kunċizzjoni, l-
Baħrija u s-Santi fit-triq li tagħti għall-Ġnejna. Dwar dan ma kienx 
hemm oġġezzjoni. 
 

Qtugħ ta’ 
ħaxix selvaġġ 

30.04 Skeda tax-Xiri ta’ oġġetti, servizzi u xogħlijiet numru 101 Skeda ta’ xiri, 
servizzi u 
xogħlijiet 

L-iskeda tax-xiru ta’ oġġetti, servizzi u xogħlijiet numru 101 kienet 
approvata unanimament mil-kunsillieri li ffirmat bħala proponenti u 
sekondanti fuq l-istess skeda. 
 

30.05.01 Prolungament ta’ Triq ta’ Cilia, ir-Rabat 
It-talba saret mill-Kumitat Nazzjonali għat-Tismija tat-Toroq. Għal din 
il-proposta ma kienx hemm oġġezzjoni. 
 

Triq Cilia 

30.05.02 Is-SE semma’ l-proposta li kienet saret fil-laqgħa preċedenti dwar Triq 
Lawrenti kif inhi popolarmanet magħrufa għar-Rabtin. Reġa’ fakkar li 
fis-Siġġiewi tmiss propju ma’ din it-triq hemm triq oħra li hija msemmija 
għal Triq Lawrenti u għalhekk hemm diffikultà biex tinstab. Il-proposta 
tagħna li din tissemma’ Triq il-Palazz Verdala kienet għal kollox 
irrifjutata mil-Kunsill Lokali tas-Siġġiewi għaliex dawn għandhom triq 
oħra msemmija għall-istess Palazz. Għaldaqstant, il-KLR qed 
jipproponi  unanimament l-isem ta’ Triq l-Imnarja li fis-Siġġiewi ma 
teżistix. 
 

Triq l-Immarja 

30.06 Jum (Ġieħ u Rikonoxximenti) ir-Rabat 2026 
Is-Sa Charmaine Balzan tkellmet dwar in-nuqqas ta’ promozzjoni li qed 
tingħata din is-serata. Hija qalet illi l-banner ta’ taħt is-Saqqajja għadu 
ma twaħħalx u lanqas għadu ma deher xejn fil-facebook page tal-
Kunsill. Madankollu jidher li hemm ħafna affarijiet li huma konklużi u 
hemm oħrajn fosthom il-ftehim mal-bottegin ta’ L’Isle Adam dwar l-ikel 
u  x-xorb li għadhom pendenti. Dwar dan tal-aħħar se jieħu ħsieb is-
Sindku, is-Sur Sandro Craus filwaqt li qed nippruvaw inġibu stimi oħra 
biex l-unika waħda li għadna tas-sound, dwal, palk, siġġijiet eċċ jkollna 
oħrajn bħala peress li taqbeż it-treshold (tender). Madankollu din l-
istima tas-Sur Genovese intagħżlet għaliex is-sound komparat ma’ 
stima oħra li għandna hija l-orħos. Hu persuna affidabli u għandu 
esperjenza dwar kif titella s-serata. 
 

Jum ir-Rabat 

30.07 Skema Karnival 
Is-Sa Charmaine Balzan ippreżentat il-proposta ta’ Twist Events li 
kienet tittratta ‘Salva l-Karnival' (Gameshoe). Din intgħoġbot u l-KLR se 
jimla’ l-formula fuq din il-proposta għall-iskema numru 
SPI/SCI/06/2026 - Finanzjament Karnival 2027. 
 

Skema 
Karnival 

30.08 Rabat Sacrum 2026 
Dwar Rabat Sacrum, peress li ma kienx hemm il-kunsillier li qed jieħu 
ħsieb din l-attività, is-Sur Rudolph Grima, l-aġġornament se jingħata 
fis-seduta li jmiss. 
 

Rabat Sacrum 

30.09 Double Yellow line approvat minn TM fi Triq Għeriexem 
Is-Sindku, is-Sur Sandro Craus tkellem fuq id-double yellow line li 
tpoġġa quddiem il-ħwienet tal-Pastizzi, tat-tindif tal-karozzi u tal-ħaxix 
fi Triq Għeriexem wara li l-Pulizija ma setgħux jinfurzaw minħabba li ma 
setgħux iħarrku lil min jipparkja ma’ din in-naħa tat-triq. Il-Kunsill Lokali 
tar-Rabat jemmen li dan tpoġġa biex ma jkunx hemm periklu għaliex 
min jipparkja hemmhekk ikun qed jipperikola ħajjet ħaddieħor. Kien 
hemm qbil unanimu mil-kunsillieri preżenti. 

Double 
Yellow Line fi 
Triq 
Għeriexem 

30.10 Applikazzjonijiet għall-Fond tal-Iżvilupp Urban (PA) 

Is-Sindku, s-Sur Sandro Craus tkellem dwar tliet applikazzjonijiet li se 
jimtlew minn dan l-uffiċċju dwar: 

(i) Gandott tal-ilma fil-Fiddien 
(ii) Sistema ta’ Irrigazzjoni awtomatika għas-siġar f’Tas-Salib 
(iii) Tħawwil ta’ siġar fil-Fiddien 

 
Il-Kunsill qabel unaniment ma’ dawn l-applikazzjonijiet li ser isiru għal 
diversi skemi maħruġa mil-Ministeru u għall-Fond tal-Iżvilupp Urban. 
 
F’dan il-ħin tal-laqgħa daħlet l-aħbar li miet il-Kunsillier Nazju Cassar 
allura s-Segretarju Eżekuttiv talab li l-laqgħa titwaqqaf immedjatament 
b’rispett lejn is-Sur Cassar. Is-Sindku għamel kuntatt mal-qraba u 
f’isem il-kunsill kollu ta l-kondoljanzi. Barra minn hekk il-kunsill b’mod 
unanimu qabel li jħallas is-Santi u l-fjuri tal-funeral. 
 

Development 
Fund 

30.11 Ġemellaġġi (applikazzjoni tal-UE) 
Is-suġġett se jkun trattat fil-laqgħa li jmiss. 
 

Ġemellaġġi 

30.12 AI għal Kulħadd 
Is-suġġett se jkun trattat fil-laqgħa li jmiss. 
 

AI for All 

30.13 Punti Oħra 
Ma kienx hemm  
 

Punti Oħra 

30.14 Appuntament għas-seduta li jmiss 
Il-laqgħa ġiet sospiża fis-7.30pm b’rispett għas-Sur Nazju Cassar, li 
kien kunsillier fir-Rabat għal aktar minn 32 sena li ħalliena f’dan il-ħin. 
Il-laqgħa li jmiss kienet skedata għal nhar is-16 ta’ Settembru, fil-
5.30pm. 

Tmiem il-
laqgħa 

 

 

 

 

 

                                                  

                           (IFFIRMATA)                                                                                               (IFFIRMATA) 

Meħuda minn Anthony Bonello u approvati llum 16 ta’ Settembru, 2026 minn Sandro Craus 

Segretarju Eżekuttiv      Sindku 

